
 
 
 
 
ᐱᕙᓪᓕᐊᔪᑦ ᓴᖅᑭᑕᐅᔪᑦ  

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓯᕗᓕᖅᑎ ᓴᖅᑭᑎᑦᑎᕗᖅ 7−ᒋᓕᖅᑕᖓᓂ ᒪᓕᒐᓕᐅᕐᕕᖕᒥ 

ᐱᓕᕆᐊᒃᓴᒥᒃ ᐃᑲᔪᖅᑎᒌᒃᑕ 
ᐃᖃᓗᐃᑦ, ᓄᓇᕗᑦ (ᒫᑦᓯ 19, 2026) – ᓯᕗᓕᖅᑎ ᔮᓐ ᒪᐃᓐ ᐅᓪᓗᒥ 

ᓴᖅᑭᑎᑦᑎᖅᑲᐅᕗᖅ ᐃᑲᔪᖅᑎᒌᒃᑕ, ᐱᓕᕆᐊᒃᓴᓄᑦ ᑎᑎᖅᑲᑦ 

ᑐᑭᒧᐊᒍᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ 7-ᒋᓕᖅᑕᖓᓄᑦ 

ᒪᓕᒐᓕᐅᖅᑎᓄᑦ. 

ᐃᑲᔪᖅᑎᒌᒃᑕ ᑎᓕᐅᕆᕗᖅ ᓄᓇᕗᒻᒥᐅᓕᒫᓂᒃ ᐃᑲᔪᖃᑦᑕᐅᑎᖁᓪᓗᒋᑦ, 

ᑎᓴᒪᓂᒃ ᑐᙵᕕᖃᕐᓗᑎᒃ ᐃᑲᔪᖅᑐᐃᓗᑎᒃ ᑕᓯᐅᖅᓯᓗᑎᒡᓗ ᒐᕙᒪᒃᑯᑦ 

ᓯᕗᓪᓕᐅᑎᔪᒪᔭᖏᓐᓂᒃ ᐊᕐᕌᒍᓄᑦ ᑎᓴᒪᓄᑦ ᐊᒡᒋᖅᑐᓄᑦ: 

• ᓴᙱᓕᖅᑎᑦᑎᓂᕐᒥᒃ ᐃᓚᒌᓂᑦ ᓄᓇᓕᓐᓂᓪᓗ. 

• ᐃᖏᕐᕋᑎᓪᓗᒋᑦ ᓄᓇᓕᖕᓂ ᑮᓇᐅᔭᓕᐅᕋᓱᖕᓂᒃᑯᑦ ᐱᕈᖅᐸᓪᓕᐊᔪᓄᑦ ᐊᒻᒪ ᐃᖅᑲᓇᐃᔮᒃᓴᓄᑦ. 

• ᐊᔪᕐᓇᙱᓐᓂᖅᓴᐅᓕᕐᓗᑎᒃ ᐊᐅᓚᓂᕆᔭᐅᔪᑦ ᐱᐅᓯᒋᐊᕐᓗᒋᓪᓗ ᐱᓕᕆᖃᑎᒌᒍᓯᑦ. 

• ᓴᙱᓂᖅᓴᒥᒃ ᓯᕗᓂᒃᓴᓕᐅᕐᓗᑕ ᓄᓇᕗᒻᒥᐅᓕᒫᓄᑦ. 

ᑖᓐᓇ ᐱᓕᕆᐊᒃᓴᖅ ᐋᖅᑭᒃᑕᐅᓚᐅᖅᐳᖅ ᐅᖃᖃᑎᒋᓪᓗᒋᑦ ᓄᓇᕗᑦ ᑐᙵᕕᒃᑯᑦ ᑎᒥᖓ, ᑭᒡᒐᖅᑐᐃᔪᑦ 

ᐊᕕᒃᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ, ᐃᓐᓇᐃᑦ, ᐊᒻᒪᓗ ᒪᓕᒐᓕᐅᖅᑎᓕᒫᑦ. 

"ᐊᒃᓱᕈᕐᓇᖅᑐᖅ ᖃᑕᙳᑎᒌᓂᒃ ᐱᕈᖅᓴᐃᓪᓗᓂ, ᓄᓇᖅᑲᑎᒌᓂᒃ ᒪᑭᒪᑎᑦᑎᓇᓱᒃᖢᓂ, ᓴᐳᔾᔨᓇᓱᒃᖢᓂ 

ᐅᖃᐅᓯᕐᒥᒃ ᐊᒻᒪ ᐃᓕᖅᑯᓯᕐᒥᒃ, ᐊᒻᒪ ᓄᓇᕗᒻᒥ ᐱᕈᖅᓴᐃᓇᓱᒃᖢᓂ," ᓯᕗᓕᖅᑎ ᔮᓐ ᒪᐃᓐ ᐅᖃᖅᑐᖅ.  

"ᑕᐃᒫᑐᐃᓐᓇᖅ ᐃᖏᕐᕋᓂᑦᑎᓐᓂ ᓄᓇᒃᑯᑦ, ᐃᒪᒃᑯᑦ ᓯᑯᒃᑯᓪᓘᓐᓃᑦ, ᓯᕗᒻᒧᐊᒃᐸᓪᓕᐊᓂᐊᖅᐳᒍᑦ 

ᓱᒃᑲᓕᓂᖅᓴᒥᒡᓗ ᐋᖅᑭᒃᓯᓗᑕ ᑐᑭᓯᓇᑦᑎᐊᖅᑐᒥᒃ ᓇᒧᙵᐅᕙᓪᓕᐊᓂᕆᔭᑦᑎᓐᓂᒃ ᑲᑐᔾᔨᓗᑕᓗ 

ᐅᖁᒪᐃᑦᑐᓂᒃ. ᓯᕗᓕᖅᑎᐅᓗᖓ, ᑐᕌᕆᔭᖃᕐᓂᐊᖅᐳᖓ ᐊᖑᒻᒪᑎᔪᒪᓪᓗᒋᑦ ᓄᓇᕗᒻᒥᐅᑦ ᓇᓃᓐᓂᕆᔭᖏᓐᓂᒃ, 

ᐃᓕᓴᕆᓗᒋᑦ ᓴᙱᓂᕆᔭᐅᔪᑦ ᐃᑲᔪᕐᓗᒋᓪᓗ ᐅᖃᐅᓯᕆᓗᒋᑦ ᐱᔭᐅᔭᕆᐊᓕᖕᓂᒃ.” 

ᑐᑭᓯᒋᐊᒃᑲᓐᓂᕈᒪᒍᕕᑦ ᐃᑲᔪᖅᑎᒌᒃᑕ ᒥᒃᓵᓄᑦ, ᖃᐅᔨᒋᐊᕐᕕᒋᓗᒍ ᓄᓇᕗᑦ ᒐᕙᒪᒃᑯᑦ ᐃᑭᐊᕿᕕᖓᑎᒍᑦ. 

https://www.gov.nu.ca/iu/tilisijjutausimajut
https://www.gov.nu.ca/iu/tilisijjutausimajut
https://www.gov.nu.ca/iu/tilisijjutausimajut
https://www.gov.nu.ca/en/mandate/ikajuqtigiikta


 
 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

